
ᐱᓕᕆᐊᖑᓯᒪᔪᓄᑦ ᑐᓴᖅᑕᐅᔪᒃᓴᑦ 
 

ᓄᓇᕗᒻᒥᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᒪᓕᒃᑕᐅᕙᒃᑐᓂ ᐱᖁᔭᖓᑦ (“ᐱᖁᔭᖅ”) ᐊᑐᐊᒐᖓᑦ ᐃᖅᑲᓇᐃᔭᖅᑐᓕᕆᓂᐅᕗᖅ ᑕᐃᑲᓂ ᐅᑭᐅᖅᑕᖅᑐᒥᑦ 

ᒪᓕᒐᕐᓂᑦ ᐊᐅᓚᑕᐅᕙᒃᑐᓂ.  ᐋᖅᑭᒋᐊᖅᑕᐅᓚᐅᖅᓯᒪᕗᖅ ᓄᓇᑦᑎᐊᕐᒥᑦ ᓄᓇᕘᖑᓚᐅᖅᑎᓪᓗᒍ ᐄᑉᐳ 1, 1999-ᒥᑦ.  ᐱᖁᔭᖓᑦ 

ᐃᓕᓴᖅᓯᓯᒪᕗᖅ ᐊᑭᑭᓛᒥᑦ ᒪᓕᒃᑕᐅᖃᑦᑕᖅᑐᓂ ᐃᑲᔫᑎᓂ ᖃᓄᐃᑦᑑᓂᖏᓪᓗ ᐃᖅᑲᓇᐃᔮᖑᔪᑦ ᐃᖅᑲᓇᐃᔭᕐᕕᒋᔭᐅᒐᔪᒃᑐᓂ ᓄᓇᕗᒻᒥᑦ, 

ᐱᖃᑕᐅᒋᕗᖅ ᐃᓕᓴᕆᔭᐅᓯᒪᔪᑦ ᑕᔅᓱᒪ ᐊᑭᖓᑦ ᓄᓇᕗᒻᒥᑦ. ᓄᓇᕗᒻᒥᑦ ᐊᑭᖓ ᑐᕌᒐᕆᕙᐅᒡᓗ ᒐᕙᒪᑐᖃᒃᑯᑦ ᐊᑐᐊᒐᖏᓐᓂᒃ 

ᐃᖅᑲᓇᐃᔭᖅᑎᖁᑎ ᑕᐃᒪᓐᓇ ᑲᓇᑕᐅᑉ ᒐᕙᒪᖓᓂ ᑐᑭᓕᐅᕆᓯᒪᔮᓂ ᐊᑭᑭᓛᒥᑦ ᐊᑭᓕᖅᑕᐅᕙᒃᑐᓂ ᑕᐃᑲᓇ ᐃᓚᖓᓂ III−ᒥᑦ − 

ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒃᑕᐅᕙᒃᑐᓂ ᑲᓇᑕᒥᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒐᖓᓂ ᐊᑭᖏᑦ ᓄᓇᓖᑦ ᐊᕕᒃᑐᖅᓯᒪᔪᓂ 

ᐅᑭᐅᖅᑕᖅᑐᒥᒡᓘᓐᓃᑦ ᐱᓕᕆᐊᖑᔪᓂ.  

 

ᐊᑭᑭᓛᖓᑦ ᐊᑭᓕᖅᓲᔾᔭᐅᔪᕐᓕ ᐊᑦᑎᓛᑦᑎᐊᖑᓲᖅ ᐃᖅᑲᓇᐃᔭᕐᕕᐅᔫᑉ ᑮᓐᓇᐅᔾᔭᒃᓵᖑᑎᑕᖓ ᐃᑲᕐᕋᖅ ᐊᑕᐅᓯᕐᒧᑦ ᐊᑭᓕᖅᓲᑎᐅᓪᓗᓂ. 

ᐱᔾᔪᑎᓪᓚᕆᒋᕙ ᐊᑭᖓ ᓴᐳᒻᒥᔭᐅᑎᓪᓗᒋᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖑᖏᑦᑐᑦ ᐃᓕᓐᓂᐊᖅᓯᒪᖏᑎᓪᓗᒋᑦ ᐃᖅᑲᓇᐃᔮᒥᖕᓂᑦ.  ᐊᑭᑭᓛᒥᑦ 

ᐊᑭᓕᖅᑕᐅᖃᑦᑐᑦ ᐊᑭᖓ ᕿᒥᕐᕈᔭᐅᔭᕆᐊᖃᖅᑐᖅ ᐊᓯᔾᔨᓚᐅᑲᒋᐊᖃᖃᑦᑕᖅᑎᓪᓗᒋᑦ ᐱᕙᓪᓕᐊᓂᕐᒧᑦ ᐊᒻᒪ/ᐅᕝᕙᓘᓐᓃᑦ ᐃᓄᐃᑦ 

ᑮᓇᐅᔭᓕᐅᕐᓂᒃᑯᑦ ᐃᓕᖅᑯᓯᓕᕆᓂᒃᑯᓪᓗ ᖃᓄᐃᓕᖓᓂᖏᓂᑦ ᒪᓕᒃᑕᐅᓪᓗᑎᒃ.  ᓄᓇᕗᒻᒥᑦ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᐋᖅᑭᒃᓯᒪᕗᑦ 

ᐱᖁᔭᕐᒥᑦ ᐃᓚᖓ 12−ᒥᑦ, ᐊᑐᐊᒐᖅᑎᒍᑦ ᕿᒥᕐᕈᔭᐅᑐᐃᓐᓇᕆᐊᓖᑦ.   

 

2002−ᒥᑦ, ᐱᖁᔭᖅ ᒪᓕᒐᓕᐅᕐᕕᖕᒥᑦ ᐋᖅᑭᒋᐊᑕᐅᒋᐊᓕᒃ ᒥᓂᔅᑕᓂ ᕿᒥᕐᕈᔭᐅᖃᑦᑕᕐᓗᓂ ᐊᕐᕌᒍᑕᒫᖅ  ᐅᓂᒃᑳᓕᐊᖑᕙᒡᓗᓂᓗ. (ᐃᓚᖓ 

12.1 ᐱᖁᔭᖅᑎᒍᑦ).  ᑖᓐᓇ ᐅᓂᒃᑳᓕᐊᖅ ᐱᕙᒌᔭᖅᓯᒪᕗᑦ ᐱᖁᔭᐅᔪᓂ.  ᑖᓐᓇ ᐅᓂᒃᑳᓕᐊᖅ ᐱᕙᒌᔭᖅᓯᒪᕗᑦ ᐱᖁᔭᐅᔪᓂ.   

 

ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᐊᑭᖏᑦ ᕿᒥᕐᕈᔭᐅᓪᓗᑎᒃ 
 

ᑎᓯᐱᕆ 31, 2019−ᒥᓂ, ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᐊᑭᖓ ᓄᓇᕗᒻᒥᑦ $13-ᒥᑦ ᐃᑲᔪᕋᒧᑦ ᑕᐃᑲᓃᑉᐳᖅ ᐃᓚᖓ 12-ᒥᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒃᑕᐅᖃᑦᑕᖅᑐᓂ ᐱᖁᔭᖓ (“ᐱᖁᔭᖅ”):   

 

 

ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ  

12.(1)−ᒥᑦ ᐱᔾᔪᑎᐊ ᐃᓚᖓ, ᐃᖅᑲᓇᐃᔭᕐᕕᒋᔭᖅ ᐊᑭᓖᒋᐊᓖᑦ 

ᐃᖅᑲᓇᐃᔭᖅᑎᖁᑎᖏᓐᓄᑦ ᑮᓇᐅᔾᔭᒃᓴᖅᑕᖏᑦ ᐊᑭᖏᑦ ᐊᑭᑭᓐᓂᖅᓴᐅᖏᓪᓗᑎᒃ 

ᑐᕌᖓᔪᒥᒃ ᐃᓚᒃᑲᓐᓂᖓᓂ (1.1)−ᒥᑦ ᐅᕝᕙᓘᓐᓃᑦ ᐊᑭᑭᓐᓂᖅᓴᐅᖏᓪᓗᓂ 

ᓇᓕᒧᐸᓗᐊᓂ ᐊᑭᖓ ᐃᖅᑲᓇᐃᔭᖅᑎᓪᓗᒍ.   

 

ᐊᑭᖓ  

(1.1) ᓄᓇᕗᒻᒥᑦ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᐳᑦ ᐃᖅᑲᓇᐃᔭᕐᕕᒋᔭᐅᔪᒥᑦ 

ᐅᓄᕐᓂᖅᓴᐅᕗᖅ $13−ᒥᑦ ᐃᑲᕋᒧᑦ ᐊᑭᒋᖁᔭᐅᔪᒥᒡᓗ.  

ᐊᑭᑭᓛᖓᑦ ᐊᓯᐊᒍᑦ ᐃᑲᕋᐅᖏᑦᑐᒃᑯᑦ  

(2) ᑮᓇᐅᔾᔭᒃᓴᖅᑕᐅᔪᑦ ᐃᖅᑲᓇᐃᔭᖅᑎᖁᑎᑦ ᖃᕋᓴᐅᔭᒃᑰᖅᑕᐅᖃᑦᑕᖅᐳᑦ 

ᐊᑭᓕᖅᑕᐅᓗᑎᒃ ᐊᓯᐊᒍᑦ ᐃᑲᕋᖏᑦᑎᒍᑦ ᐅᕝᕙᓘᓐᓃᑦ ᐊᔾᔨᒌᖏᑦᑐᓂ ᐃᑲᕋᑰᖏᑦᑐᒃᑯᑦ 

ᐅᕝᕙᓘᓐᓃᑦ ᐊᔾᔨᒌᖏᑦᑐᓂ ᐃᑲᕋᕐᓂᑦ ᐃᓚᖏᓪᓗ ᐊᓯᐊᒍᑦ, ᑲᑎᒪᔨᑦ, 

ᐱᖁᔨᑐᐃᓐᓇᕆᐊᓖᑦ, 

a) ᓱᕐᕋᒃᐸᖏᑦᑐᑦ ᒪᓕᒃᑕᐅᖃᑦᑕᖅᑐᑦ ᐃᖅᑲᓇᐃᔭᖅᑐᖃᖅᑎᓪᓗᒍ ᐊᑭᑭᓛᒥᑦ 

ᐊᑭᓕᖅᑕᐅᕙᒃᑐᑦ ᐊᓯᐊᒍᑦ ᐃᑲᕋᖏᑎᒍᑦ ᐃᓚᓕᐅᑎᑐᐃᓐᓇᕆᐊᓖᑦ; ᐊᒻᒪ    

(b) ᓱᕐᕋᒃᐸᖏᑦᑐᑦ ᐊᑭᑭᓛᒥᑦ ᐊᑭᓕᖅᑕᐅᓲᖑᔪᑦ ᑕᐃᒪᓐᓇ, ᑲᑎᒪᔩᑦ ᐃᓱᒪᒋᔭᖕᒥᓂ, 

ᓇᓕᒧᐸᓗᒋᕚ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᐊᑭᖏᑦ ᑕᐃᑲᓂ ᐃᓚᒃᑲᓐᓂᖓᓂ 

(1.1)−ᒥᑦ.  

 

 

ᓄᓇᕗᒻᒥᑦ ᐊᑭᑦᑐᕆᐊᓚᐅᖅᓯᒪᕗᖅ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ   

ᐄᑉᐳ 1, 2016−ᒥᑦ ᐊᑭᑦᑐᕆᐊᓚᐅᖅᑐᖅ $11.00−ᒥᑦ $13.00-ᒧᑦ ᐃᑲᕋᒧᑦ ᐊᑕᐅᓯᕐᒧᑦ ᐊᑭᓕᖅᓱᖅᑕᐅᔾᔪᑎᖏᑦ.   ᐅᑭᐊᒃᓵᖓᓂ 

2015−ᒥᑦ ᐊᑭᑦᑐᕆᐊᖅᑕᐅᓚᐅᖅᐳᖅ ᒪᓕᒐᓕᐅᕐᕕᖕᒥᑦ ᑲᑎᒪᑎᓪᓗᒋᑦ ᐃᓚᖓ 12 ᐱᖁᔭᖅᑎᒍᖅ ᐋᖅᑭᒋᐊᖅᑕᐅᑎᓪᓗᒍ.    

 

ᓯᑎᐱᕆ 2019−ᒥ, ᒪᓕᒐᓕᕆᔨᒃᑯᑦ ᐱᒋᐊᖅᑎᑦᑎᓚᐅᖅᓯᒪᖕᒪᑕ ᐊᐱᖅᓲᑎᒃᓂᒃ ᐃᓄᑐᐃᓐᓇᕐᓂᒃ ᑐᓴᕋᓱᒃᖢᑎᒃ ᐅᖃᐅᓯᐅᔪᒃᓴᓂᒃ 

ᐊᑭᑭᓛᒥᒃ ᐊᑭᓕᖅᓱᖅᑕᐅᔾᔪᑏᑦ ᒥᒃᓵᓄᑦ. ᐅᖓᑖᓃᑐᑦ 450 ᑭᐅᓚᐅᖅᓯᒪᔪᑦ ᐊᐱᖅᓲᑎᒋᔭᑦᑎᓐᓄᑦ ᓄᓇᕗᒻᒥᐅᓂᒃ. 

ᐅᓄᕐᓂᖅᓴᒻᒪᕆᐊᓗᐃᑦ ᑭᐅᔪᕕᓃᑦ 93%−ᖑᔪᑦ ᑭᐅᓚᐅᖅᑐᕕᓃᑦ ᒫᓐᓇᐅᔪᖅ ᑮᓐᓇᐅᔾᔭᒃᓵᖑᕙᒃᑐᖅ ᐊᑭᑦᑐᕆᐊᕆᐊᖃᕐᓂᖓᓂᒃ 

ᐅᔾᔨᕐᓇᖅᑐᒥᒃ.  

 

ᒪᓕᒐᓕᕆᔨᒃᑯᑦ ᐅᖄᓚᐅᑎᒃᑯᑦᑕᐅ−ᐊᐱᖅᓱᒐᒃᓴᓕᐅᓚᐅᖅᓯᒪᒋᕗᑦ ᑎᒥᐅᔪᓄᑦ ᓇᖕᒥᓂᕆᔭᐅᔪᓄᓪᓗ ᐊᐱᖅᑯᑎᒋᓪᓗᓂᐅᒃ ᖃᓄᑎᒋ 

ᐊᒃᑐᐃᓂᖃᕋᔭᕐᒪᖔᑕ ᑮᓐᓇᐅᔾᔭᒃᓵᖑᔪᑦ ᖁᕝᕙᕆᐊᖅᑎᑕᐅᓇᔭᕐᓂᕈᑎᒃ. ᐊᐱᖅᓲᑎᐅᔪᖅ ᒪᒃᐲᖓᑎᓚᐅᖅᓯᒪᔭᕗᑦ ᐅᑐᐱᕆ 

2019−ᖑᑎᓪᓗᒍ, ᑕᒪᒃᑭᖅᖢᒋᑦ ᐱᓇᓱᐊᕐᕕᖃᖅᑐᑦ ᓇᖕᒥᓂᓖᑦ 10 ᖁᓖᑦ ᑭᐅᓚᐅᖅᓯᒪᓪᓗᑎᒃ. ᐊᐱᕆᔭᐅᒐᒥᒡᓕ ᖃᔅᓯᐅᓗᓂ 

ᓈᒻᒪᓛᖑᓇᔭᕐᒪᖔᖅ ᑮᓐᓇᐅᔾᔭᒃᓵᖑᕙᒃᑐᖅ, ᐅᓄᕐᓂᖅᓴᐃᑦ (30%) ᑭᐅᓚᐅᖅᓯᒪᔪᑦ $16.00/ᐃᑲᕐᕋᖅ ᐊᑕᐅᓯᖅ. ᐊᐱᖅᑯᑎᒧᓪᓕ 

ᖃᓄᖅ ᐊᑯᓂᐅᑎᒋᔪᖅ ᐅᐸᓗᖓᐃᔭᕆᐊᖃᕋᔭᕐᒪᖔᖏᓐᓂᒃ ᑮᓐᓇᐅᔾᔭᒃᓵᖑᔪᓄᑦ ᖁᕝᕙᕆᐊᕋᔭᕐᓂᖅᐸᑕ ᑭᐅᔾᔪᑎᖏᑦ 

ᐊᔾᔨᒌᖃᑦᑕᓚᐅᙱᑦᑐᑦ. ᐃᒻᒪᖄ 40%−ᖑᓪᓗᐊᖅᑐᑦ ᐱᕕᖃᕆᐊᖃᙱᓐᓂᕋᓚᐅᖅᑐᐃᑦ ᐅᐸᓗᖓᐃᔭᕆᐊᖃᕐᓂᕐᒧᑦ 

ᐊᑭᑦᑐᕆᐊᖅᑐᒧᑦ, ᓴᓂᐊᒍᑦᑕᐅᖅ 30% ᐱᕕᖃᕆᐊᖃᖅᖢᑎᒃ ᑕᖅᑭᓂᒃ ᐊᕐᕕᓂᓕᖕᓂᒃ. ᑭᖑᓪᓕᖅᐹᒥ, 70% ᐱᓇᓱᐊᕐᕕᐅᔪᑦ 

ᓇᖕᒥᓂᕆᔭᐅᔪᐃᑦ ᑭᐅᖃᑦᑕᓚᐅᖅᑐᑦ ᐊᑭᑦᑐᖅᐸᓪᓕᐊᕋᔮᖅᑐᒥᒃ ᓂᕈᐊᕆᔭᖃᕐᓂᖅᓴᐅᓂᖏᓐᓂᒃ ᐊᑕᐅᑦᑎᒃᑯᐊᓗᒃ 

ᐊᑭᑦᑐᕆᐊᓯᑲᐅᑎᒋᙱᖔᕐᓗᑎᒃ. ᐅᓄᓗᐊᙱᑦᑑᒐᓗᐊᖅᑎᓪᓗᒋᑦ ᑭᐅᔪᐃᑦ ᐊᐱᖅᑯᑎᑦᑎᓐᓄᑦ, ᑖᒃᑯᐊ ᖁᓖᑦ ᐱᓇᓱᐊᕐᕖᑦ 

ᐅᖃᐅᓯᕆᔭᖏᑦ ᑐᑭᓯᕚᓪᓕᕐᓇᓚᐅᖅᐳᑦ ᖃᓄᖅ ᐊᑐᓕᖅᑎᑦᑎᕙᓪᓕᐊᓪᓗᓂ ᐊᖅᑯᓵᕐᓇᕐᒪᖔᖅ ᐊᑭᑦᑐᕆᐊᖅᑎᓪᓗᒋᑦ 

ᐅᓄᙱᓛᓂᒃ ᑮᓐᓇᐅᔾᔭᒃᓵᔾᔪᑎᐅᔪᑦ ᐊᒻᒪᓗ ᖃᓄᑎᒋ ᓄᓇᕗᒻᒥ ᓇᖕᒥᓂᕆᔭᐅᔪᐃᑦ ᐊᒃᑐᖅᑕᐅᓂᖃᕋᔭᕐᓂᖏᓐᓂᒃ 

ᖁᕝᕙᕆᐊᖅᐸᑕ. 

ᕿᒥᕐᕈᓂᖅ ᐊᑭᑭᓛᒥᑦ ᐊᑭᓕᖅᑕᐅᕙᒃᑐᑦ ᐊᑭᖓ 

 

ᑭᓱᑐᐃᓐᓇᑦ ᐊᑭᑦᑐᖅᐸᓪᓕᐊᓂᖏᓐᓄᑦ ᐃᓱᒪᒋᓗᒍ ᐃᓅᓇᓱᐊᕐᓂᕐᓗ ᓄᓇᕗᒻᒥᑦ 

ᓄᓇᕗᒻᒥᑦ ᐊᔾᔨᒌᖏᑦᑐᓂ ᑭᒡᓕᓯᓂᐊᖅᓯᒪᕗᑦ ᐃᑲᔪᕋᓱᐊᖅᑎᓪᓗᒋᓪᓗ ᕿᒥᕐᕈᓗᑎᒃ ᑕᔅᓱᒥᖓ.  

ᓂᐅᕕᖅᐸᒃᑐᓄᑦ ᐊᑭᖏᑦ ᓇᓗᓇᐃᒃᑯᑕᑦ  

ᓂᐅᕕᖅᐸᒃᑐᓄᑦ ᐊᑭᖏᑦ ᓇᓗᓇᐃᖅᓯᒪᔭᖓᓂ ᐊᑐᖃᑦᑕᖅᐳᑦ ᑭᓱᑐᐃᓐᓇᑦ ᐊᑭᑦᑐᖅᐸᓪᓕᐊᓂᖏᓐᓄᑦ. ᐊᓯᔾᔨᖅᑕᐅᖃᑦᑕᕐᓂᖏᑦ 

ᒪᓕᒃᐳᑦ ᓂᐅᕕᖃᑦᑕᖅᑐᑦ ᐊᑭᖏᑦ ᐃᓛᓐᓂᒃᑯᑦ.  ᖃᐅᔨᓴᖅᑕᐅᔪᓄᑦ ᒪᓕᖃᑦᑕᖅᐳᑦ ᑎᑎᖅᑲᖏᓐᓂᑦ ᐱᔭᐅᔭᕆᐊᖃᖅᑐᓂ ᐊᑭᖏᑦ 

ᐋᖅᑭᒃᑕᐅᖃᑦᑕᖅᐳᑦ ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᑕᐅᓯᒪᔪᓂᑦ ᖃᐅᔨᓴᕐᓂᒃᑯᑦ.    ᐋᖅᑭᒃᑕᐅᖃᑦᑕᖅᐳᑦ ᑕᖅᑭᑕᒫᑦ 

ᑭᒡᓕᓯᓂᐊᖅᑎᓂ ᑲᓇᑕᒥᑦ.  ᐳᓴᖏᑦ ᐊᓯᔾᔨᖅᑕᐅᖃᑦᑕᖅᐳᑦ ᐃᓛᓂᒃᑯᑦ ᑭᖑᓪᓕᕐᒥᑦ ᖃᐅᔨᒪᔭᐅᑎᓪᓗᒋᑦ ‘ᐊᑭᖏᑦ ᑭᓱᑐᐃᓐᓇᑦ 

ᐊᑭᑦᑐᖅᐸᓪᓕᐊᓂᖏᑦ’ (ᐅᕝᕙᓘᓐᓃᑦ ‘ᐊᑭᖏᑦ ᑭᓱᑐᐃᓐᓇᑦ ᐊᑭᑭᓐᓂᖅᓴᐅᓕᖅᑎᓪᓗᒋᑦ’ ᐅᓄᖏᓐᓂᖅᓴᐅᓕᖅᑎᓪᓗᒋᑦ).   

 

ᐅᓪᓗᒥᐅᔪᖅ ᓄᓇᕘᓕᒫᒧᑦ ᐊᑐᖅᑕᐅᕙᒃᑐᑦ ᓂᐅᕕᖅᐸᒃᑐᓄᑦ ᐊᑭᖏᑦ ᓇᓗᓇᐃᖅᓯᒪᑎᓪᓗᒋᑦ ᐅᕝᕙᓘᓐᓃᑦ ᓄᓇᓕᖕᓂᑦ ᐊᓯᐊᒍᑦ 

ᐃᖃᓗᐃᑦ. ᓄᓇᕗᒻᒥᑦ ᐃᖃᓗᖕᓂᑐᐊᖅ ᐊᑐᖃᑦᑕᖅᐳᑦ ᓂᐅᕕᖅᐸᒃᑐᓄᑦ ᐊᑭᖏᑦ ᓇᓗᓇᐃᖅᓯᒪᔪᓂ  

ᑐᕌᖓᖏᑐᐃᓐᓇᕆᐊᖃᖅᐳᖅ ᑭᓱᑐᐃᓐᓇᑦ ᐊᑭᑦᑐᖅᐸᓪᓕᐊᓂᖏᑦ ᐃᓅᓇᓱᐊᕐᓂᕐᓗ ᓄᓇᕗᒻᒥᐅᓄᑦ.  ᒪᓕᒡᓗᒍ ᑭᒡᓕᓯᓂᐊᖅᑎᒃᑯᑦ 

ᑲᓇᑕᒥᑦ, ᓂᐅᕕᖅᐸᒃᑐᓄᑦ ᐊᑭᖏᑦ ᓇᓗᓇᐃᖅᓯᒪᔪᑦ ᐃᖃᓗᖕᓂᑦ ᐊᑭᑦᑐᕆᐊᓚᐅᖅᓯᒪᕗᖅ 1.7%−ᒥᑦ ᑎᓯᑉᐱᕆ 2018−ᒥᑦ 

ᑎᓯᑉᐱᕆ 2019−ᒧᑦ. ᑖᓐᓇ ᐊᔾᔨᒋᖏᑉᐹ 1.9%−ᒥᑦ ᐊᑭᑦᑐᕆᐊᖅᓯᒪᓂᖓ ᑲᓇᑕᒥᑦ ᓂᐅᕕᖅᐸᒃᑐᓄᑦ ᐊᑭᖏᑦ ᓇᓗᓇᐃᖅᓯᒪᔪᑦ 

ᑲᓇᑕᒥᑦ ᑕᐃᙵᑦᑎᐊᓐᓇᖅ. (ᓇᓗᓇᐃᖅᓯᔾᔪᑎ 3 ᐃᓚᖃᖅᑐᖅ ᐊᕐᕌᒍᑕᒫᖅ ᑮᓐᓇᐅᔾᔭᒃᓵᖑᖃᑦᑕᓚᐅᖅᓯᒪᔪᑦ ᐱᒋᐊᖅᖢᒍ 

2003−ᒥ ᑎᑭᖦᖢᒍ 2019−ᒧᑦ ᐃᖃᓗᖕᓂ. 

 

ᓄᓇᕗᒻᒥᑦ ᓂᖀᑦ ᐊᑭᖏᑦ ᖃᐅᔨᓴᖅᑕᐅᑎᓪᓗᒋᑦ:  

ᐊᕐᕌᒍᑕᒫᖅ ᓄᓇᕗᒻᒥᑦ ᑭᒡᓕᓯᐊᖅᑎᒃᑯᑦ ᖃᐅᔨᓴᖃᑦᑕᖅᐳᑦ ᐊᑭᖏᑦ ᓂᕈᐅᖅᑕᐅᔪᑦ ᓂᐅᕕᕐᕕᖕᒥᑦ ᐱᖁᑎᖏᓐᓂᑦ, ᐱᓗᐊᖅᑐᒥᑦ 

ᓂᖀᑦ, 25−ᓂᑦ ᓄᓇᓕᓕᒫᓂᑦ. ᐊᑭᖏᑦ ᐊᓯᔾᔨᖅᑐᕕᓂᐅᑎᓪᓗᒋᑦ (ᐅᓄᖅᓯᒋᐊᖅᑐᑦ ᐅᓄᕈᓐᓃᖅᑎᓪᓗᒋᓪᓘᓐᓃᑦ) ᐃᓚᖏᓐᓂ 

ᓇᓗᓇᐃᖅᓯᖃᑦᑕᖅᐳᑦ ᐊᒡᕕᐊᕈᑎᓂ ᐃᓅᓇᓱᐊᕐᓂᕐᒧᑦ ᓄᓇᓖᑦᓄᓇᕗᒻᒥᓕᒫᒥᒡᓗ.   ᒫᔾᔨ 2018−ᒥᑦ, ᓄᓇᕗᒻᒥᑦ ᑭᒡᓕᓯᓂᐊᖅᑎᑦ 

ᖃᐅᔨᓴᖅᓯᒪᕗᑦ ᓂᖀᑦ ᐊᑭᖏᑦ 24−ᖑᔪᓂ ᓂᐅᕕᕐᕕᖕᒥᑦ ᓂᐅᕕᐊᒃᓴᐅᔪᓂ.   ᖃᐅᔨᓴᖅᑕᐅᔪᑦ ᐅᓪᓗᒥᒨᖓᓕᖅᑎᓯᒪᔪᑦ:   

 

ᑕᐃᒪᓐᓇᐃᒐᔪᒃᑎᓪᓗᒍ, %−ᒋᒐᔪᒃᑕᖓ ᐊᑭᖏᑦ ᓂᕿᑦ ᓂᕈᐊᖅᑕᐅᖃᑦᑕᖅᑐᑦ ᓄᓇᕗᒻᒥᑦ 

ᐊᑭᑦᑐᕆᐊᖅᓯᒪᓚᐅᖅᐳᑦ 1.8%−ᒥᑦ ᑲᑕᒡᔫᒥᓚᐅᖅᐳᑦ ᐊᑭᖏ (1.1)−ᒥᑦ ᑭᖑᓂᐊᓂ 2016-2017−ᖑᑎᓪᓗᒍ.  

ᐅᓄᓛᙵᑦ %-ᖓᑦ ᐊᑭᑦᑐᕆᐊᓚᐅᖅᓯᒪᔪᑦ 2017−2018−ᒥᑦ ᑎᑎᕋᖅᓯᒪᓚᐅᖅᐳᑦ ᐊᐅᓱᐃᑦᑐᕐᒥᑦ (16%)−ᒥᑦ, 

ᑰᒑᕐᔪᒡᓗ (14%)−ᒥᑦ, ᖃᒪᓂ̀ᑐᐊᕐᒥᑦ (11%)−ᒥᑦ ᐊᒻᒪ ᑲᖏᖅᖠᓂᖅ (10%)−ᒥᑦ.  ᐊᓯᐊᒍᓪᓕ, 

ᐊᑭᒡᓕᒋᐊᖅᓯᒪᔪᑦ ᖃᐅᔨᓴᖅᑕᐅᓚᐅᖅᓯᒪᕗᑦ ᐊᕝᕙᖏᑦ ᓄᓇᓖᑦ.  ᐊᑭᒃᖠᒋᐊᕐᓂᖅᐸᖑᓚᐅᖅᑐᑦ 8%−ᒥᑦ 

ᓴᓂᕋᔭᖕᒥᑦ ᑕᓗᕐᔪᐊᕐᒥᑦ ᐊᐃᑉᐸᕆᓚᐅᖅᐸᑦ ᐊᑭᒃᖠᒋᐊᕐᓂᖅᐹᖑᓯᒪᔪᖅ (6%)-ᖑᓚᐅᖅᐳᖅ.  ᖃᔅᓯᓐᓇᐅᔪᑦ 

ᓄᓇᓕᖕᓂᑦ ᑎᑎᕋᖅᑕᐅᓚᐅᖅᐳᑦ ᐊᑭᑭᔾᔫᒥᓕᓚᐅᖅᐳᑦ 2%−ᒥᑦ ᑐᖔᓂ.  ᐱᖃᓯᐅᔾᔨᓚᐅᖅᐳᑦ ᐊᕐᕕᐊᓂ, 

ᕿᑭᖅᑕᕐᔪᐊᒥᑦ, ᓇᐅᔮᓂ, ᐃᖃᓗᒃᑑᑦᑎᐊᕐᒥᑦ, ᑎᑭᕋᕐᔪᐊᒥᑦ ᐊᒻᒪ ᐅᖅᓱᖅᑑᒥᑦ.   ᐃᓗᓕᕆᒑᕐᔪᖕᒥᑦ 

ᐊᑭᑐᓂᖅᐹᖑᓚᐅᖅᐳᑦ ᐅᓄᖅᓯᒋᐊᖅᑕᐅᑎᓪᓗᒋᑦ 2016-2017-ᖑᑎᓪᓗᒍ ᑎᑎᕋᖅᓯᒪᔪᑦ ᐊᑭᖏᑦ 

ᐊᓯᔾᔨᖅᑕᐅᓐᓂᖏᑦᑐᑦ 2017-2018−ᖑᑎᓪᓗᒍ, ᐊᑭᖏᑦ ᐊᕐᕌᒍᒐᓴᓂ ᐊᓯᔾᔨᓚᐅᖏᓚᑦ.  ᐃᖃᓗᐃᑦ, 

ᓄᓇᕗᒻᒥᑦ ᐊᖓᔪᖅᑳᖃᕐᕕᒃ ᐃᓄᒋᐊᖕᓂᖅᐹᖑᕗᖅ ᑎᑎᕋᖅᓯᒪᓪᓗᓂ ᐊᑭᑐᓚᐅᖅᓯᒪᕗᖅ 6%-ᒥᑦ 2017-

2018-ᒥᑦ.  ᐊᔾᔨᒌᖏᓐᓂᖏᑦ ᐱᓗᐊᖅᑐᒥᑦ ᓇᓗᓇᐃᖅᓯᖃᑦᑕᖅᐳᑦ ᓂᖀᑦ ᐊᑭᖏᑦ ᐊᔾᔨᒌᖏᑦᑑᑎᐅᕗᑦ 

ᓄᓇᕗᒻᒥᑦ.  ᐱᖃᓯᐅᔾᔨᕗᑦ ᓂᖀᑦ ᐊᑭᑐᔫᑎᐅᖃᑦᑕᕐᓂᖏᑦ ᓄᓇᓕᖕᓂᑦ ᐊᖏᕈᑎᐅᖃᑦᑕᖅᑐᑦ ᐱᖁᑎᑦ 

ᐊᒡᕕᐊᕈᑎᐅᖃᑦᑕᖅᑎᓪᓗᒋᑦ ᓯᓚᔪᒧᑦ, ᖃᔅᓯᐅᓐᓇᐅᒐᓗᐊᑦ ᓄᓇᓕᖕᓂᑦ ᖃᐅᔨᓴᖅᑕᐅᔪᑦ  ᐊᐅᓪᓚᒐᔪᒃᑐᓪᓗ 

ᐊᕐᕌᒍᑕᒫᖅ ᐊᑭᖏᑦ ᐊᔾᔨᒌᖏᒻᒪᑕ. 1  

 

ᓇᓗᓇᐃᖅᑕᐅᓯᒪᔪᑦ ᓂᖀᑦ ᐊᑭᖏᑦ ᓄᓇᕗᒻᒥᑦ ᓄᓇᓕᓕᒫᖏᓐᓂ ᑕᑯᓗᒍ ᓄᓇᕗᒻᒥᑦ ᑭᒡᓕᓯᓂᐊᖅᑕᐅᔪᑦ’ “ᓂᖀᑦ ᐊᑭᖏᑦ 

ᖃᐅᔨᓴᖅᑕᐅᓚᐅᖅᑎᓪᓗᒋᑦ − 2017-2018-ᒥᑦ ᐊᑭᑦ ᐊᔾᔨᒌᖏᓐᓂ ᖃᐅᔨᓴᖅᑕᐅᓚᐅᖅᑎᓪᓗᒋᑦ, 2018−ᒥᑦ” ᑕᐃᑲᓃᑉᐳᑦ:   

http://www.gov.nu.ca/eia/information/economic-data.  

 

ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒃᑕᐅᖃᑦᑕᖅᑐᑦ ᐃᓱᒪᒋᔭᐅᑎᓪᓗᒋᑦ 
 

ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒃᑕᐅᖃᑦᑕᖅᑐᑦ ᑐᒃᓯᕋᖅᓯᒪᔪᖃᖏᓚᖅ ᐅᓐᓂᕐᓗᒃᑐᖃᖏᓪᓚᕐᓘᓐᓃᑦ ᓄᑖᒥᑦ $13.00-ᒥᑦ ᐃᑲᕋᒧᑦ 

ᑕᔅᓱᒥᖓ. ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒃᑕᐅᖃᑦᑕᖅᑐᓂ ᑎᑎᕋᕐᕕᐊ ᐃᓚᖏᓐᓂ ᖃᐅᔨᓴᖅᑐᖃᖅᓯᒪᕗᑦ ᑕᓚᕘᒃᑯᑦ ᐊᒻᒪ 

ᓇᖕᒥᓂᖅ ᐊᐱᖅᓱᖅᑕᐅᓪᓗᑎᒃ. ᑕᒪᕐᒥᓕᒫᖅ, 2016−ᒥᑦ ᑎᑎᕋᕐᕕᐊ ᐱᐅᔪᓂ ᐅᖃᐅᓯᐅᓯᒪᕗᖅ ᐊᑭᑦᑐᕆᐊᓚᐅᖅᓯᒪᓂᖓ. 

ᖄᖓᒍᒃᑲᓐᓂᖅ, ᑖᓐᓇ ᓄᑖᖑᔪᖅ  ᖃᐅᔨᒪᔭᐅᒐᔪᒃᐳᖅ ᐃᖅᑲᓇᐃᔭᕐᕕᒋᔭᐅᔪᓂ ᐊᒻᒪ ᐃᖅᑲᓇᐃᔭᖅᑎᖁᑎᖏᓐᓄᑦ.  

 

ᐊᔾᔨᒌᖏᓐᓂᖏᑦ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᓄᑦ ᐃᑲᔫᓯᐊᖅᑖᖃᑦᑕᖅᑐᓄᓪᓗ 

 

ᐊᑐᐊᒐᖅ ᐱᒻᒪᕆᐅᔪᖅ ᐱᔾᔪᑎᖓ ᐋᖅᑭᒃᓯᒪᑎᓪᓗᒍ ᑕᕝᕙᓂ ᑮᓇᐅᔭᖃᖅᑎᑕᐅᓇᓱᖃᑦᑕᖅᑐᑦ ᐃᓄᖕᓄᑦ 

ᐃᖅᑲᓇᐃᔭᕈᓐᓇᖅᓯᓕᖁᓗᒋᑦ ᐃᑲᔫᓯᐊᖏᙶᕐᓗᑎᒃ.  ᑕᔅᓱᒪ ᐊᑭᖓᑦ ᐅᓄᕐᓂᖅᓴᐅᒋᐊᖃᖅᐳᖅ ᐊᔾᔨᒌᖏᓐᓂ ᑖᒃᑯᐊ 

ᐃᑲᔫᓯᐊᖅᑖᖅᑲᑦᑕᖅᑐᖅ ᑲᔪᖏᖅᓴᖅᑕᐅᓇᓱᒃᐳᑦ ᐃᖅᑲᓇᐃᔮᒃᓴᖅᓯᐅᖁᓗᒋᑦ.   

 

ᐊᑭᑦᑐᕆᐊᖅᑕᐅᑎᓪᓗᒍ ᐊᑭᑭᓛᒥᑦ ᐊᑭᓕᖅᓱᖅᑕᐅᖃᑦᑕᖅᑐᑦ $13.00−ᒥᑦ, ᓄᓇᕗᒻᒥᐅᑦ ᑮᓇᐅᔾᔭᒃᓴᕈᓐᓇᖅᓯᕗᑦ 

ᐲᔭᐃᕕᐅᓚᐅᖅᑎᓐᓇᒋᑦ ᑕᖅᑭᒧᑦ ᑮᓇᐅᔾᔭᒃᓴᖅᑕᖏᑦ (ᒪᓕᒡᓗᒍ 40−ᒥᑦ ᐃᑲᕋᒧᑦ ᐱᓇᓱᐊᕈᓯᕐᒥᑦ ᐃᖅᑲᓇᐃᔭᖅᑎᓪᓗᒍ):  

• ᐊᑕᐅᓯᑐᐊᕐᒥᑦ ᐃᓚᔮᕇᓄᑦ ᐃᖅᑲᓇᐃᔭᖅᑐᑐᐊᕐᒥᑦ ᐊᑭᑭᓛᒥᑦ ᐊᑭᓕᖅᓱᖅᑕᐅᖃᑦᑕᖅᑐᓂ  $2,253.33 

• ᒪᕐᕉᖕᓄᑦ ᐃᓚᔮᕇᓄᑦ ᐃᖅᑲᓇᐃᔭᖅᑐᓂ ᐊᑭᑭᓛᒥᑦ ᐊᑭᓕᖅᓱᖅᑕᐅᖃᑦᑕᖅᑐᓂ  $4,506.66 

 

 
1ᓂᕿᑦ ᐊᑭᖏᑦ ᖃᐅᔨᓴᖅᑕᐅᑎᓪᓗᒋᑦ − 2017−2018−ᒥᑦ ᐊᑭᖏᑦ ᐊᔾᔨᒌᒍᓐᓃᖅᑎᓪᓗᒍ ᖃᐅᔨᓴᖅᑕᐅᑎᓪᓗᒋᑦ 
ᐅᓪᓗᒥᒨᖑᓕᖅᑎᑕᐅᑎᓪᓗᒋᑦ, 2018-ᒥᓂ.  ᒫᔾᔨ 3, 2020−ᒥᑦ ᐱᔭᐅᓚᐅᖅᐳᑦ 

http://www.gov.nu.ca/eia/information/economic-data

ᑮᓇᐅᔾᔭᓴᖃᑦᑕᖏᑦᑐᓄᑦ,  ᐃᑲᔫᓯᐊᖅᑖᖅᐸᒃᑐᓂ ᐱᖃᑦᑕᖅᑎᓪᓗᒋᑦ ᕿᑐᕐᖓᖃᖅᑐᓂ ᐃᓚᒌᖑᔪᓄᑦ ᓄᓇᖓᓃᑎᓪᓗᒋᓪᓗ. ᔪᓚᐃ 

2018−ᖑᑎᓪᓗᒍ, ᐋᖅᑭᒋᐊᖅᑕᐅᑎᓪᓗᒍ ᓇᓗᓇᐃᖅᑕᐅᓯᒪᓂᖓ ᐃᑲᔫᓯᐊᓕᕆᓂᕐᒧᑦ ᐊᑲᐅᓯᑎᑕᐅᓇᓱᐊᖅᑎᓪᓗᒍ ᐃᑲᔪᕐᓗᒋᑦ 

ᓄᓇᕗᒻᒥᐅᑦ, ᓄᓇᕗᑦ ᒐᕙᒪᖓᑦ ᐊᑭᑦᑐᕆᐊᖅᑕᐅᓚᐅᖅᓯᒪᕗᖅ  ᐃᑲᔪᕈᓐᓇᖁᓗᒋᑦ ᐃᓄᐃᑦ ᐃᓚᒌᔭᓛᕆᖕᓄᓪᓗ ᐱᖃᑦᑕᖅᑐᓂ.  

ᐊᑖᓂᑦᑐᑦ ᑕᑯᒃᓴᐅᑎᑕᐅᕗᑦ ᑕᖅᑭᑕᒫᖅ ᐃᑲᔫᓯᐊᖅᑖᖅᐸᒃᑐᓂ, ᒪᓕᒃᑭᕗᕐᓗ ᓄᓇᒋᔭᖏᓐᓂᒃ: 

• ᐃᓄᑑᔪᓄᑦ ᖃᑕᙳᑎᓕᔭᙱᖦᖢᑎᒃ      $682.00−ᒥᑦ $782.00−ᒧᑦ 

• ᒪᕐᕉᒃ ᐃᓚᒌᓄᑦ      $866.00−ᒥᑦ $986.00−ᒧᑦ 

• ᐱᖓᓱᑦ ᐃᓚᒌᓄᑦ    $1,079.00−ᒥᑦ $1,222.00−ᒧᑦ 

• ᑎᓴᒪᑦ ᐃᓚᒌᓄᑦ     $1,373.00−ᒥᑦ $1,553.00−ᒧᑦ 

 

ᐱᖃᐅᑕᐅᒋᕗᖅ, ᐃᓄᖕᓄᑦ ᕿᑐᕐᖓᖃᖏᑦᑐᓄᑦ $200.00−ᒥᑦ ᐃᖅᑲᓇᐃᔭᖅᑎᓂ ᑖᒃᓯᔭᖅᑕᐅᖏᑦᑐᑦ (ᖃᖓᒍᒃᑲᓐᓂᖅ 50%−ᒥᑦ 

$600-ᒨᖓᓂ) ᑖᒃᑯᐊᓗ ᕿᑐᕐᖓᖃᖅᑐᑦ $400.00-ᒥᑦ ᐃᖅᑲᓇᐃᔭᖅᑐᑦ ᑖᒃᓯᔭᖅᑕᖏᑎᓪᓗᒋᑦ (ᖃᖓᒍᒃᑲᓐᓂᖅ 50%−ᒥᑦ 

$600-ᒨᖓᓂ).  

 

ᑲᓇᑕᒥᑦ ᐊᐅᓚᓂᕆᔭᖏᑦ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ 
 

ᑲᓇᑕᓕᒫᒥ ᐊᖏᖅᑕᐅᓯᒪᖕᒪᑦ ᐊᑭᑭᓛᒥᒃ ᑮᓐᓇᐅᔾᔭᒃᓵᖑᔪᓐᓇᓲᖅ ᐊᑯᓐᓂᐊᓃᑦᑕᕆᐊᖃᕐᓂᖓᓂᒃ 50% ᐊᒻᒪ 60% 

ᐊᑯᓪᓕᖅᐹᖑᔪᒥ ᑮᓐᓇᐅᔾᔭᒃᓵᖑᕙᒃᑐᓂ ᐃᑲᕐᕋᐃᓐᓇᖅ. ᒫᓐᓇᐅᔪᖅ ᓄᓇᕗᒻᒥ ᐊᑭᑭᓛᒥᒃ ᑮᓐᓇᐅᔾᔭᒃᓵᖑᕙᒃᑐᖅ 43%−ᒦᑦᑐᖅ 

ᐊᑯᓪᓕᖅᐹᖓ $30.00/ᐃᑲᕐᕋᖅ. ᑭᖑᓪᓕᐅᕗᕐᓕ ᐊᑭᑭᓛᑦᑎᐊᖑᓪᓗᓂ ᑲᓇᑕᓕᒫᒥ, ᑭᓯᐊᓂ ᐊᑭᑐᓂᖅᓴᐅᕌᖅᔪᒃᖢᓂ 

ᓄᓇᑦᓯᐊᕐᒥᐅᓂᒃ ᒫᓐᓇ 40%−ᒥᒻᒪᑕ. ᐃᓄᓕᒫᓄᑦ ᐊᖏᕈᑕᐅᓯᒪᓕᖅᑑᒐᓗᐊᖅ ᒫᓐᓇᐅᔪᖅ ᐊᑭᑭᓛᖅ ᑮᓐᓇᐅᔾᔭᒃᓵᖑᕙᒃᑐᖅ 

ᒥᑭᓗᐊᕐᓂᖓᓂᒃ ᐊᓐᓇᐅᒪᓇᓱᐊᕈᑎᒋᓗᓂᐅᒃ ᓄᓇᕗᒻᒥᐅᑦ ᑕᐃᒪᐃᒻᒪᑦ ᐅᓄᖅᓯᒋᐊᖅᑕᐅᔭᕆᐊᓕᒃ/ᖁᕝᕙᕆᐊᕆᐊᓕᒃ.   

 

2018 ᐃᓱᖓᓂ ᖃᔅᓯᒐᓚᑦ ᒪᓕᒐᑦ ᐊᐅᓚᑕᐅᔪᓐᓇᖅᑐᑦ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᓇᓕᒧᐸᓗᒋᓚᐅᖅᐹ ᑮᓇᐅᔭᓪᓘᓐᓃᑦ 

ᐊᒥᐊᒃᑯᓚᐅᖅᑐᑦ ᓄᓇᕗᒻᒥᑦ ᐊᑭᑭᓛᒧᑦ ᐊᑭᓕᖅᑕᐅᖃᑦᑕᖅᑐᑦ.  ᑕᒪᕐᒥᓕᒫᖅ ᐊᔾᔨᒌᓕᖅᑎᑕᐅᓇᓱᒃᑎᓪᓗᒋᑦ ᓇᒥᓕᒫᖅ ᑲᓇᑕᒥᑦ 

ᓇᓗᓇᐃᖅᓯᒪᕗᖅ 1−ᒥᑦ ᐊᑖᓂ.  ᐃᓗᓕᐅᑎᓗᒍ, ᒐᕙᒪᐅᔪᑦ ᐳᑎᔅ ᑲᓚᒻᐱᐊᒥᑦ, ᓂᐅ ᐳᕋᓐ ᕗᐃᒃᒥᑦ, ᓅᕙᔅᑰᓴᒥᑦ, ᐳᕋᓐᔅ 

ᐄᑐᐊᖅ ᕿᑭᖅᑕᖓᓂ ᐊᒻᒪ ᑯᐸᒡᒥᑦ ᐱᕙᒌᔭᖅᓯᒪᕗᑦ ᓯᕗᓂᒃᓴᒥᑦ ᐊᑭᑦᑐᕆᐊᖅᑕᐅᑎᓪᓗᒋᑦ ᐊᑖᓃᑦᑐᖅ ᓇᓗᓇᐃᖅᓯᒪᕗᖅ:  

 

ᐳᕆᑎᔅ ᑲᓚᒻᐱᐊ 

ᔫᓂ 1, 2019-ᒥᑦ − $13.85−ᒥᑦ  

ᔫᓂ 1, 2020-ᒥᑦ − $14.60−ᒥᑦ  

ᔫᓂ 1, 2021-ᒥᑦ  - $15.20−ᒥᑦ  

 

ᓂᐅ ᐳᕋᓐᓱᕕᒃ 

ᐄᑉᐳ 1, 2019−ᒥᑦ − $11.50−ᒥᑦ  

ᓅᕙ ᓯᑰᓴ 

ᐄᑉᐳ 1, 2019−ᒥᑦ − $11.55−ᒥᑦ  

 

ᐳᕆᓐᔅ ᐄᑐᐊᖅ ᕿᑭᖅᑕᖓᓂ 

ᐄᑉᐳ 1, 2019−ᒥᑦ − $12.25−ᒥᑦ  

 

ᑯᐸᐃᒃ 

ᒪᐃ 1, 2019 − $12.50−ᒥᑦ  

 

ᖃᐅᔨᓴᖅᑕᐅᓂᖓ ᐊᑭᑭᓛᒥᑦ ᐊᑭᓕᖅᑕᐅᕙᒃᑐᓂ 

 

ᐅᑯᐊ ᐋᖅᑭᒋᐊᖅᑕᐅᔪᕕᓃᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒃᑕᐅᖃᑦᑕᖅᑐᓂ ᐱᖁᔭᖓ ᐅᑭᐊᒃᓵᕆᓚᐅᖅᑕᖓᓂ, ᐊᓯᔾᔨᖅᑕᐅᔪᑦ 

ᐊᑭᑭᓛᒥᑦ ᐊᑭᓕᖅᓱᖅᑕᐅᖃᑦᑕᖅᑐᓂ ᐊᑐᐊᒐᙳᖅᑎᑕᐅᔪᓐᓇᖅᓯᔪᑦ.  ᑕᐃᒫᒃ ᐃᖏᕐᕋᓂᕆᔭᖓ 

ᕿᒥᕐᕈᔭᐅᓵᓕᖃᑦᑕᕈᓐᓇᕐᓂᐊᖅᑐᖅ ᐊᒻᒪ ᐋᖅᑭᒋᐊᕆᐊᖃᕌᖓᑦ ᖃᔅᓯᐅᓂᖓ ᐊᑭᑭᓛᒥᒃ ᑮᓐᓇᐅᔾᔭᒃᓴᐅᑕᐅᓲᖅ 

ᐋᖅᑭᒋᐊᖅᑕᐅᔪᓐᓇᖅᐸᒡᓗᓂ ᐃᓗᐃᑦᑐᐊᓗᖕᒥᒃ ᐱᖁᔭᓕᕆᓗᓂ ᐊᓯᔾᔨᖅᑕᐅᓇᓱᐊᕆᐊᖃᕐᓂᐊᙱᒻᒪᑦ. 

 

ᖃᔅᓯᐅᓂᐊᕐᓂᖓᓂᒃ ᐋᖅᑭᒃᓯᓇᓱᐊᕐᓗᓂᓕ, ᒪᓕᒐᓕᕆᔨᒃᑯᑦ ᑭᒡᓕᓯᓂᐊᖅᐸᒃᐳᑦ ᖃᐅᔨᓇᓱᐊᖅᖢᑎᒃ ᖃᔅᓯᑐᕐᒪᖔᑦ ᖃᓄᖅ 

ᐊᑐᐊᒐᖃᖅᐸᖕᒪᖔᖏᓐᓂᒃ ᐊᓯᖏᓐᓂ ᑭᒡᓕᖃᕐᕕᐅᔪᓂ, ᑐᓴᐅᒪᔭᐅᔪᓂᒃ ᕿᒥᕐᕈᕙᒃᖢᑎᒃ ᖃᓄᑎᒋ ᐊᑭᑐᑎᒋᓂᖓᓂᒃ 

ᐃᓅᓇᓱᐊᕐᓗᓂ ᓄᓇᕗᒻᒥ, ᓇᖕᒥᓂᕆᔭᐅᔪᓄᓪᓗ ᐱᓇᓱᐊᕐᕕᐅᕙᒃᑐᓄᑦ ᐊᐱᖅᓱᖅᐸᒃᖢᑎᒃ ᑎᒥᐅᔪᓄᓪᓗ ᓄᓇᕗᒻᒥ 

ᐃᓱᒪᓕᐅᖅᐸᓪᓕᐊᓂᕐᒥᓄᑦ ᖃᔅᓯᐅᔭᕆᐊᖃᓕᕐᒪᖔᖅ.  

 

ᓄᓇᓕᖕᒥᐅᓂᒃ ᑐᑭᓯᓇᓱᐊᕐᓂᖃᓚᐅᖅᓯᒪᖕᒪᑦ ᓯᑎᐱᕆᐅᑎᓪᓗᒍ 2019−ᒥ ᑐᑭᓯᓇᖅᓯᓚᐅᖅᓯᒪᔪᖅ ᓄᓇᕗᒻᒥᐅᑦ 

ᐊᑭᑦᑐᕆᐊᖁᔨᓂᖏᓐᓂᒃ ᐊᑭᑭᓛᒥᒃ ᑮᓐᓇᐅᔾᔭᒃᓴᐅᑕᐅᕙᒃᑐᖅ ᐱᔾᔪᑎᒋᓪᓗᒍ ᐊᑭᑐᔫᓂᖓᓂᒃ ᓄᓇᕗᒻᒥᐅᑕᐅᓪᓗᓂ.  ᓱᓕᑦᑕᐅᖅ, 

ᐱᓇᓱᐊᕐᕕᐅᔪᓂ ᓇᖕᒥᓂᕆᔭᐅᔪᑦ ᐊᐱᖅᓱᖅᑕᐅᑎᓪᓗᒋᑦ ᐅᑐᐱᕆ 2019−ᒥ ᓇᓗᓇᕈᓐᓃᓚᐅᕐᒥᔪᖅ ᐱᓇᓱᐊᕐᕕᐅᔪᑦ 

ᐃᑲᔪᖅᓯᖅᑑᓂᖏᓐᓂᒃ ᐊᑭᑦᑐᕆᐊᕐᓂᕐᒥᒃ ᑮᓐᓇᐅᔾᔭᒃᓵᖑᕙᒃᑐᓂ.  

 

ᐃᓄᓕᒫᓄᑦ ᐃᑲᔪᖅᓯᖅᑕᐅᓂᐅᑦᑕᐅᖅ ᓴᓂᐊᒍᑦ ᐊᑭᑦᑐᕆᐊᖁᔨᓂᕐᒥᒃ, ᐊᑭᐅᔪᓂᒃ ᓇᓗᓇᐃᖅᓯᔾᔪᑎ ᐃᖃᓗᖕᓃᑐᖅ ᐊᕐᕌᒍᑦᑕᕌᖓᑦ 

ᐊᑭᑦᑐᕆᐊᖅᓰᓐᓇᖃᑦᑕᖅᑐᑦ ᑕᐃᒪᙵᑦ ᕿᒥᕐᕈᔭᐅᓚᐅᖅᓯᒪᖕᒪᑦ ᐊᑭᑭᓛᒥᒃ ᑮᓐᓇᐅᔾᔭᒃᓵᖑᕙᒃᑐᑦ 2015−ᖑᑎᓪᓗᒍ. ᑖᒃᑯᓇᓂ 

ᐅᑭᐅᓂ, ᐊᑭᐅᔪᓄᑦ ᓇᓗᓇᐃᖅᓯᔾᔪᑎᐅᔪᖅ ᖁᕝᕙᕆᐊᓚᐅᖅᓯᒪᓪᓗᓂ 8.8%−ᒥᒃ. ᓄᓇᕗᒻᒥ ᓂᖀᑦ ᐊᑭᖏᑦ 

ᖃᐅᔨᓴᖅᑕᐅᓂᖓᑦᑕᐅᖅ ᓇᓗᓇᕈᓐᓃᓚᐅᖅᑐᖅ ᓂᖀᑦ ᐊᑭᑦᑐᕆᐊᖅᓯᒪᓕᕐᓂᖏᓐᓂᒃ ᑕᒪᐃᓐᓂᓕᒫᖅ ᓄᓇᕗᓕᒫᒥ.  

ᐊᑭᑭᓛᖑᔪᖅ ᑮᓐᓇᐅᔾᔭᒃᓵᖑᕙᒃᑐᖅ ᖁᕝᕙᕆᐊᖅᓯᒪᓕᖅᑐᖅ ᑲᓇᑕᓕᒫᒥ, ᐱᓗᐊᖅᑐᒥᓕ ᑭᒡᓕᖃᕐᕕᐅᔪᒥ ᐊᐅᓪᐴᑕᒥ 

ᐋᓐᑎᐊᕆᐅᒥᓗ ᓲᖃᐃᒻᒪ ᐊᑭᑭᓐᓂᖅᓴᐅᖕᒪᑕ ᐃᓅᓇᓱᐊᕐᕕᒋᓗᒋᑦ.  ᒪᑭᑕᐅᓯᒪᔪᐃᑦ ᕿᒥᕐᕈᓂᕐᒧᑦ ᑮᓐᓇᐅᔾᔭᒃᓵᖑᕙᒃᑐᓂ 

ᑲᓇᑕᓕᒫᒥᑦ ᐃᓕᖅᑯᓯᕆᔭᖓᒍᑦ, ᑕᐃᒫᒃ ᓇᓗᓇᐃᖅᑕᐅᓚᐅᖅᑐᑐᑦ "ᑲᓇᑕᒥ ᐊᑕᐅᓯᕕᒃᓱᖅᑐᖅ" ᖁᓛᓂ ᑕᑯᔭᒃᓴᐅᔪᖅ, 

ᓈᒻᒪᒐᔭᖅᑑᖕᒪᑦ ᐊᑭᑐᓂᖓ $15-18 ᐃᑲᕐᕋᖅ ᐊᑕᐅᓯᖅ ᑮᓇᐅᔾᔭᒃᓵᕆᔭᕆᐊᒃᓴᖅ. ᓇᓗᓇᐃᖅᓯᔾᔪᑕᐅᔪᓕᒫᑦ ᖃᐅᔨᓇᓱᐊᕐᓂᒃᑯᑦ 

ᖁᕝᕙᕆᐊᕆᐊᖃᕐᓂᖓᓂᒃ ᐊᑭᑭᓛᒥᒃ ᑮᓐᓇᐅᔾᔭᒃᓴᕙᒃᑐᐃᑦ ᓄᓇᕗᒻᒥᐅᑦ ᐃᖅᑲᓇᐃᔭᖅᑐᖁᑎᖏᓐᓄᑦ ᒫᓐᓇᑯᑦ ᓈᒻᒪᒃᓯᕗᖅ.   

 

 

ᑐᓴᒐᒃᓴᑦ ᑭᒡᓕᓯᓂᐊᖅᑕᐅᔪᑦ 
 

ᑎᑎᕋᖅᓯᒪᔪᑦ 
1 

ᑎᓯᑉᐱᕆ 31, 2019-ᒥᓂ ᑲᓇᑕᓕᒫᒥᑦ ᐊᑭᑭᓛᒥᑦ ᐊᑭᓕᖅᑕᐅᖃᑕᓚᐅᖅᑐᑦ. 
 

ᑎᑎᕋᖅᓯᒪᔪᑦ 
2 
 

ᑕᐃᑲᙵᑦ 1999−ᒥᑦ ᓄᓇᕗᑦ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᓚᐅᖅᑐᑦ 
ᐊᓯᔾᔨᖅᑕᐅᓚᐅᖅᐳᑦ. 
 

ᑎᑎᕋᖅᓯᒪᔪᑦ 
3 
 

ᐃᖃᓗᖕᓂᑦ ᓂᐅᕕᖃᑦᑕᖅᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ, 2003−ᒥᑦ 2019-ᒧᑦ. 

ᑲᓇᑕᒥᑦ ᐊᑭᑭᓛᒥ ᐊᑭᓕᖅᑕᐅᖃᑦᑕᖅᑐᑦ ᐊᑭᖏᑦ ᑕᐃᑲᙵᓂ ᑎᓯᑉᐱᕆ 31, 2019−ᒥᑦ 

 
 

 
ᑭᒡᓕᖃᕐᕕᐅᔪᒥ  

 
ᐃᑲᕋᒧᑦ ᐊᑭᖏᑦ  ᐅᓪᓗᖅ ᐱᒋᐊᕐᕕᒃᓴᐅᔪᖅ  

 
ᒐᕙᒪᑐᖃᒃᑯᑦ 

 
ᐋᖅᑭᒋᐊᖅᓯᒪᔪᑦ ᓄᓇᓖᑦ 

ᐊᕕᒃᑐᖅᓯᒪᔪᑦ/ᐅᑭᐅᖅᑕᖅᑐᒥᑦ 
ᐊᑭᖏᑦ 

 

 
ᔪᓚᐃ 1, 1996−ᒥᑦ 

 
ᐳᕆᑎᔅ ᑲᓚᒻᐱᐊ 

 
$13.85 

 

                           
ᔫᓂ 1, 2019−ᒥᑦ 

 
 

ᐋᓪᐴᑕ 
 

 
$15.00 

 
ᐅᑐᑉᐱᕆ 1, 2018−ᒥᑦ  

 
ᓴᔅᑳᑦᓱᐊᓐ 

 

 
$11.32 

 
ᐅᑐᐱᕆ 1, 2019−ᒥᑦ 

 
 

ᒫᓂᑑᐸ 
 

 
$11.65 

 
ᐅᑐᐱᕆ 1, 2019-ᒥᑦ 

 
ᐋᓐᑎᐊᕆᐅ 

 

 
$14.00 

 
ᐅᑐᑉᐱᕆ 1, 2018−ᒥᑦ  

 
ᑯᐸᐃᒃ 

 
$12.50 

 
ᒪᐃ 1, 2019−ᒥᑦ  

 
 

ᓂᐅ ᐳᕋᓐᔅᐅᐃᒃ 
 

 
$11.50 

 
ᐊᐃᕐᕆᓕ 1, 2019 

 
ᐳᕆᓐᔅ ᐊᑦᕗᑦ ᐊᐃᓚᓐ 

 

 
$12.25 

 
ᐊᐃᕐᕆᓕ 1, 2019−ᒥᑦ 

 
ᓅᕙ ᓯᑰᓯᐊ 

 
$11.55 

 
ᐊᐃᕐᕆᓕ 1, 2019−ᒥᑦ 

 
 

ᓅᕙᓐᓛᓐ ᐊᒻᒪ ᓛᐸᑐᐊ 
 

 
$11.40 

 
ᐊᐃᕐᕆᓕ 1, 2019−ᒥᑦ 

 
ᔫᑳᓐ 

 

 
$12.71 

 

  
ᐊᐃᕐᕆᓕ 1, 2019−ᒥᑦ 

 
ᓄᓇᑦᑎᐊᖅ 

 
$13.46 

 
ᐄᑉᐳ 1, 2018−ᒥᑦ  

   
 

ᓄᓇᕗᑦ 
 

$13.00 
 

ᐄᑉᐳ 1, 2016-ᒥᑦ  

ᑎᑎᕋᖅᓯᒪᔪᑦ 1 ᖁᓛᓂᑦᑐᑦ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᑦᑐᑦ ᐊᑭᖏᑦ ᒪᓕᒐᕐᓂᑦ ᐊᐅᓚᑕᐅᔪᐃᓐᓇᐅᔪᓂ.  ᐃᓚᖏᑦ ᒪᓕᒐᑦ 
ᐊᐅᓚᑕᐅᔪᑦ ᐊᔾᔨᒌᖏᑦᑐᓂ ᐊᑭᖃᖃᑦᑕᕐᒪᑕ ᒪᓕᒡᓗᒋᑦ ᐊᕕᒃᑐᖅᓯᒪᕝᕕᒋᔭᖓᓂ ᐃᖅᑲᓇᐃᔮᖏᓪᓗ ᐃᓱᒪᒋᔭᐅᓪᓗᑎᒃ ᐃᓚᖏᓪᓗ 
ᐊᑭᑭᓐᓂᖅᓴᐅᑎᓪᓗᑎᒃ ᐃᓕᓐᓂᐊᖅᑎᓄᑦ, ᐃᖅᑲᓇᐃᔭᓕᒪᖏᑦᑐᓄᑦ ᐊᒻᒪ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖁᑎᑦ 
ᑐᓂᐅᖃᖅᑕᐅᖃᑦᑕᖅᑐᑦ.   

ᑎᑎᕋᖅᓯᒪᔪᑦ 2  
 

ᓄᓇᕗᒻᒥᑦ ᑕᐃᑲᙵᓂ 1999-ᒥᓂ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᐊᓯᔾᔨᖅᑕᐅᓯᒪᔪᑦ 
 
 

ᐃᑲᕋᒧᑦ ᐊᑭᖏᑦ  ᐅᓪᓗᖅ ᐱᒋᐊᕐᕕᒃᓴᐅᔪᖅ  ᐊᑭᑦᑐᕆᐊᖅᓯᒪᔪᑦ  % ᐊᓯᔾᔨᖅᑐᑦ 

 
$7.00/$6.50* 

 

 
ᐄᑉᐳ 1, 1999-ᒥᑦ  

 
ᐱᑕᖃᖏᑦᑐᖅ 

 
ᐱᑕᖃᖏᑦᑐᖅ 

 
$8.50 

 
ᒫᔾᔨ 3, 2003−ᒥᑦ  

 

 
$1.50/$2.00 

 
21.4%/30.8% 

 
$10.00 

 

 
ᓯᑎᑉᐱᕆ 5, 2008−ᒥᑦ  

 
$1.50 

 
17.7% 

 
$11.00 

 

 
ᔮᓐᓄᐊᕆ 1, 2011-ᒥᑦ  

 

 
$1.00 

 
10.0% 

 
$13.00 

 

 
ᐄᑉᐳ 1, 2016−ᒥᑦ  

 
$2.00 

 
18.2% 

 
$16.00 

 

 
ᐊᐃᕐᕆᓕ 1, 2020−ᒥᑦ 

 
$3.00 

 
23.0% 

 
 

*ᐅᔾᔨᕆᔭᕆᐊᓕᒃ: ᐊᑯᓐᓂᖓᓂ 1999-ᒥᑦ 2003−ᒧᑦ, ᒪᓕᒡᓗᒍ ᒪᓕᒐᓕᐅᓚᐅᖅᓯᒪᔪᓂ ᓄᓇᑦᑎᐊᕐᒥᑦ, ᓄᓇᕗᑦ ᒪᕐᕉᖕᓂᑦ 
ᐊᑭᑭᓛᒥᑦ ᐊᑭᓕᖅᑕᐅᔾᔪᑎᖃᓚᐅᖅᓯᒪᕗᑦ ᐃᓐᓇᕐᓄᑦ $7.00−ᒥᑦ ᐃᑲᕋᒧᑦ ᐃᖅᑲᓇᐃᔭᖅᑎᓂ ᒪᒃᑯᒃᑐᓄᑦ 16−ᓂᑦ ᐅᑭᐅᓖᑦ 
ᐅᖓᑖᓂᒡᓘᓐᓃᑦ ᐊᒻᒪ $6.50−ᒥᑦ ᐃᑲᕋᒧᑦ ᐃᖅᑲᓇᐃᔭᖅᑎᓄᑦ 16−ᓂᒃ ᐅᑭᐅᓖᑦ ᐅᖓᑖᓄᕐᓘᓐᓃᑦ “ᐅᖓᓯᖕᓂᖃᖅᑐᑦ 
ᐊᖅᑯᑎᖃᕐᕕᐅᔪᓂ”.  

ᓇᓗᓇᐃᒃᑯᑕᖅ 3  
 

ᐊᕐᕌᒍᑕᒫᖅ ᓂᐅᕕᒐᔪᒃᑐᑦ ᐊᑭᖏᑦ ᓇᓗᓇᐃᖅᓯᒪᔪᑦ ᐃᖃᓗᖕᓂᑦ, 2003-ᒥᑦ 2019−ᒧᑦ 
 
 

ᐊᕐᕌᒍᐊ  
 

ᐊᕐᕌᒍᒧᑦ  
% ᐊᓯᔾᔨᖅᑎᓪᓗᒍ 
ᐊᕐᕌᒍᓚᐅᖅᑕᖓᓂ 

2003 100.2 - 

2004 101.2 1% 

2005 102.9 1.7% 

2006 104.6 1.7% 

2007 107.9 3.2% 

2008 110.4 2.3% 

2009 112.6 2% 

2010 111.8 -0.7% 

2011 113.4 1.4% 

2012 115.3 1.7% 

2013 116.6 1.1% 

2014 118.1 1.3% 

2015 120.4 1.9% 

2016 123.4 2.5% 

2017−ᒥᑦ  125.4 1.6% 

2018−ᒥᑦ 129.2 3.0% 

2019 131.4 1.7% 

